
Kynning á frumvarpi til breytinga á íögum nr. 128/2011 um verðbréfasjóði, 
fjárfestingarsjódi og fagfjárfestasjóði.

Lögin hafa það að markmíði að innleiða efni tilskipunar Evrópuþingsins og ráðsins nr. 
2009/65 um sameíginlega fjárfestingu í framseijanlegum verðbréfum. Einnig þekkt sem 
UCITS IV -  sem er eins og nafnið ber með sér Ijórða verðbréfasjóðs tilskipunin ESB.

Meginmarkmið tilskipunarinnar er að laga lagaramma og regluverk fyrir verðbréfasjóði, þar 
sem þess er þörf, að fjármálamörkuðum 21. aldarinnar. Undirstöðu tilskipunin er 85/611/EBE 
um verðbréfasjóði. í grænbók frá framkvæmdastjórninni frá árinu 2005 var komist að þeirri 
niðurstöðu að verulegar umbætur þyrftu að eiga sér stað á ramma ESB um fjárfestingarsjóði. 
UCITS IV kveður því á um sameiginlegar grundvallarregíur á evrópska efnahagssvæðinu um 
starfsleyfi, eftirlit, skipan og starfsemi verðbréfasjóða, sem komið er á föt í aðiidarríkjunum, 
og þær upplýsingar sem þeim er skyit að birta.

Til upprifjunar þá er verðbréfasjóður sjóður sem gefur út hlutdeildarskírteini sem eru 
innleysanleg að kröfu eigenda þeirra. Einingarnar eða hlutdeildarskírteinin teljast 
fjármálagerningar. Rekstarfélagi (almennt fjármálafyrirtæki, banki) er veitt leyfi til stjórnunar 
sjóðsins.

Sjóðsmarkaðurinn á íslandi er skiptur í þrjár greinar: verðbréfasjóðir (UCITS), 
fjárfestingarsjööi (íslenskt hugtak) og aðra fagfjárfestasjóði (alternative investment funds).
Um 53 verðbréfasjóðir eru á íslandi, heildarvirði eignasafns þeirra er áætlað 250 milljarðar kr.

Helstu breytingar sem lagðar eru til í frumvarpinu:

• Kynningarferlí við markaðssetningu verðbréfasjóða er einfaldað og rekstarfélög geta 
því markaðssett verðbréfasjóði utan síns heimalands með skilvirkari hætti.
FME annast öll samskipti við eftirlitsaðila þess verðbréfasjóðs sem hyggst 
markaðssetja hiutdeildarskírteini sín hér á íandi sem og íslenskra verðbréfasjóða sem 
hyggjast markaðssetja sig innan evrópska efnahagssvæðisins.

• Rekstarfélag skal gefa út lykilupplýsingar verðbréfasjóðs þar sem helstu upplýsingar 
um verðbréfasjóðinn eru settar fram á aðgengilegan hátt fyrir fjárfesta, kemur í stað 
útdrátts úr útboðslýsingu samkvæmt gildandi lögum. Útgáfa lykilupplýsinga á að 
auðvelda fjárfestum að bera saman verðbréfasjóði á evrópska efnahagssvæðinu. og 
auka samkeppni.

• Erlendum rekstarfélögum er veitt heimild til að stofna eða stjórna sjóðum sem eru 
staðsettir (hafa staðfestu) í öðru aðifdarríki innan evrópska efnahagssvæðisins á 
grundvelli svokallaðs Evrópupassa.
FME mun sjá að veita heimildina að ákveðnum skilyrðum uppfylltum (tilskipun 
2010/43 um almennar skipulagskröfur, verður innleidd með reglugerð).

• Reglur um höfuðsjóði og fylgisjóði eru lögfestar. Fylgisjóður er verðbréfasjóðir sem 
fær heimild frá FME til að fjárfesta a.m.k. 85% eigna sinna í höfuðsjóði. Höfuðsjóður 
er sjóður sem hefur a.m.k. einn fylgisjóð úr hópi eigenda hlutdeildarskírteina, er sjálfur 
ekki fylgisjóður og er ekki eigandi hlutdeildarskírteina fylgisjóðs. Þessi regla er frávik

frá núgildandi fjárfestingarheimildum þar sem verðbréfasjóði eða einstakri deild er 
öheimilt að binda meira en 20% af eignum sínum í hlutdeildarskírteinum einstakra 
verðbréfasjóða. FME veitir heimild að uppfylltum ákveðnum skilyrðum.

• Sérstakar reglur um samruna verðbréfasjóða eru settar í frumvarpinu, sem hafa 
hingað til ekki verið lögfestar. Þetta á bæði við um innanlandssamruna og 
millilandasamruna verðbréfasjóða.

Frumvarpið hefur ekki áhrif á aðkomu ríkissjóðs né verðbréfasjóða almennt, einhver aukin 
umsýsla af hálfu FME en án teljandi kostnaðaráhrifa. Frumvarpið var samið ef nefnd sem 
skipuð var af efnahags- og viðskiptaráðherra í október 2011, þar sem sátu aðilar frá FME, 
Samtökum fjármálafyrirtækja, Seðlabanka og samtökum fjárfesta.

í frumvarpinu er aukinheldur að finna lagastoð fyrir tveimur tilskipunum og tveimur 
reglugerðum sem útfæra nánar atriði sem eru í frumvarpinu, svo sem eins og útfærslu á 
framsetningu og innihaldi lykilupplýsinga um skilyrði rekstarfélaga til að stofna og stjórna 
sjóðum milli landa o.s.frv.


